
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել ՀՀ Արմավիրի մարզի Խոյ համայնքի ղեկավարը՝ մանկապարտեզի կիսանորոգված շենքը վերանորոգելու և շահագործելու նպատակով Արմավիրի մարզ,  Խոյ համայնք, գյուղ  Աղավնատուն, Ռ. Ավագյան փողոց 11/1 հասցեում գտնվող գույքը Խոյ համայնքին (այսուհետ՝ Համայնք) հատկացնելու խնդրանքով։
 Համայնքի կողմից Կոմիտե է ներկայացվել նաև ՀՀ կառավարության 2016 թվականի հոկտեմբերի 13-ի «Պետական սեփականություն հանդիսացող գույքի նվիրաբերության կարգը հաստատելու մասին» N1067-Ն որոշմամբ հաստատված կարգի համաձայն պահանջվող փաստաթղթերը և գույքի շուկայական արժեքի գնահատում  համաձայն որի՝ ՀՀ Արմավիրի մարզի Խոյ համայնքի Աղավնատուն գյուղի Ռ. Ավագյան փողոց  11/1  հասցեում գտնվող գույքի գնահատված շուկայական արժեքը 2023 թվականի մարտի 6-ի դրությամբ կազմել է 114 340 000 ՀՀ դրամ։
[bookmark: _GoBack]Համայնքը հանրօգուտ ծրագրի համաձայն (ծրագիրը կցվում է) նախատեսում է Աղավնատուն գյուղի Ռ. Ավագյան փողոց  11/1   փողոց հասցեում գտնվող նվիրաբերված գույքը վերանորոգել և շահագործել որպես մանկապարտեզի շենք՝ համայնքում մշակութային կյանքի զարգացման, նախադպրոցական կրթության որակի բարելավման, բնակիչների համար առավել հարմար պայմաններ ստեղծելու համար, որի նպատակով սուբվենցիոն ծրագրի շրջանակներում 12 ամիսների ընթացքում կիրականացվի 311 724  000 ՀՀ դրամի ներդրում, որից 95 797 200 ՀՀ դրամ կներդրվի Խոյ համայնքի կողմից։
Նախագծով առաջարկվում է  ՀՀ տարածքային կառավարման և ենթակառուցվածքների  նախարարության պետական գույքի կառավարման կոմիտեին՝ Կոմիտեին ամրացված, պետական սեփականություն հանդիսացող ՀՀ Արմավիրի մարզ,  Խոյ համայնք, գյուղ  Աղավնատուն, Ռ. Ավագյան փողոց 11/1 հասցեում գտնվող, 2023 թվականի մարտի 6-ի դրությամբ 114 340 000 ՀՀ դրամ գնահատված շուկայական արժեքով, 1786.9 քառ. մետր մակերեսով մանկապարտեզի շենքը, ինչպես նաև դրա զբաղեցրած, օգտագործման ու սպասարկման համար հատկացված 0.6221 հեկտար մակերեսով հողամասը (այսուհետ՝ Գույք)  (անշարժ գույքի նկատմամբ իրավունքների պետական գրանցման թիվ 22122021-04-0102 վկայական, տրված 22.12.2021թ.) նվիրաբերել Հայատանի Հանրապետության Արմավիրի մարզի Խոյ համայնքին՝ համաձայն վերջինիս կողմից ներկայացված ծրագրի՝ մանկապարտեզի շենքը վերանորոգելու և շահագործելու նպատակով՝ վերանորոգման աշխատանքները սկսելով միայն գույքը համապատասխան ընթացակարգով նվիրաբերությամբ ստանալուց հետո։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Արմավիրի մարզ,  Խոյ համայնք, գյուղ  Աղավնատուն, Ռ. Ավագյան փողոց 11/1 հասցեում գտնվող, 1786.9 քառ. մետր մակերեսով մանկապարտեզի  շենքը, ինչպես նաև դրա զբաղեցրած, օգտագործման ու սպասարկման համար հատկացված 0.6221 հեկտար մակերեսով հողամասը համաձայն Համայնքի կողմից ներկայացված հանրօգուտ ծրագրի վերջինիս նվիրաբերելը բխում է ՀՀ կառավարության 2021-2026թթ. ծրագրի պահանջներից։

